
Castelo de Doiras en Cervantes

Moita xente considera que Os
Ancares xa son na actualidade Parque
Natural. Pero hai que indicar que, abar-
cando diferentes superficies, hoxe en dia
¢ Reserva Nacional de Caza, Zona de
Proteccion do Oso Pardo, Lugar de
Interese Comunitario e Zona e Especial
Proteccion de Aves, Rede Natura, Zona
de Especial Proteccidon dos Valores
Naturais e tamén Reserva da Biosfera.

Nos Ancares a Consellaria de Medio
Ambiente a través do seu delegado pro-
vincial xunto cos alcaldes dos concellos
de Navia e Cervantes levaron a cabo
unha serie de reunions cos vecifios €
vecifias para explicar en que consistiria
a creacion do Parque Natural cuxo pro-
xecto de ordenacion de recursos natu-
rais esta en forma de borrador antes da
posterior exposicion publica. A resposta
que semella unanime nos medios de
comunicacion por parte da vecifianza
ante esta proposta ¢ a de opoferse a
este proxecto. Mesmo se vén de crear
unha plataforma en contra deste pro-
xecto.

Porén, hai tamén vecifios e vecifas
interesados que estan a informarse e
participar en reunidns xunto con
ADEGA, e mesmo hai parroquias que xa
se tefien manifestado abertamente a
favor da sua inclusién dentro do Parque
Natural. A sua postura vese enfrontada
a posicions hostis e mesmo agresivas (o
lume foi é seque a ser unha arma de

disuasion e ameaza) por parte de deter-
minadas persoas vinculadas a distintos
grupos, mesmo politicos. E € aqui onde
hai que buscar unha das explicacions
desta oposicion por parte dunha impor-
tante parte da poboacion dos Ancares,
especialmente en Navia de Suarna.

Os tres grupos politicos representa-
dos nos citados concellos e nas distintas
consellarias estan actuando dun xeito
cando menos pouco responsabel a hora
de abordar a creacion desta figura.
Ningun dos partidos politicos (en princi-
pio a favor do parque) esta realmente
convencido nin esta traballando por
esta ferramenta que poderia ser unha
mais para paliar na medida do posibel a
situacion ambiental e social limite que
se esta a dar nesta comarca (se a pobo-
acion evoluciona ao ritmo actual, os
Ancares quedaran sen unha soa persoa
vivindo nun prazo aproximado de 30
anosl).

E irresponsabel que, por exemplo,
concelleiros do PP de Navia estean a
utilizar a figura do Parque contra o
actual alcalde socialista, cando hai 4
anos o PP presentaba & exposicion
publica un proxecto de Parque Natural
que logo retirou. Pola sua banda, foi o
PSOE quen fixo unha forte campafa
contra a Deputacion de Lugo, daquela
dirixida polo PP, pola nominacion dos
Ancares como Reserva da Biosfera;
mesmo ten apoiado mocidns nalgln
concello en contra da tramitacion do
mesmo Parque Natural que o seu grupo
defende na Consellaria. Desde o BNG
non se esta a manter unha postura clara
que non sexa a de enfrontamento entre
as delegacions das distintas Consellarias

da Xunta a través da vecifianza e dos
medios de comunicacion.

Cando de eleccions se trata o "porta
a porta" € unha tactica habitual dos dis-
tintos partidos. O tema do Parque
Natural debera ser un elemento unifica-
dor de esforzos onde o “porta a porta”
por parte dos tres partidos e a toma en
consideracion da participacion da veci-
fianza fose un seguro de que o que se
fixera resultara froito dun consenso e
garantia de éxito.

A manipulacion e a terribel falta de
informacion, sensibilizacion e mesmo
sentido comun que nestes momentos se
esta a dar na comarca aconsella tamén
retomar o traballo dende o principio,
onde as loitas politicas sexan dignas e
non simplemente ruins.

O equipo de traballo que supon o
Grupo de Desenvolvemento Rural
Ancares-Courel no que ADEGA esta pre-
sente debera servir nestes momentos
como lugar de traballo onde estudar,
investigar e definir dende distintos
ambitos cal € o papel que o medio
ambiente vai ter no desenvolvemento
que se busca desta comarca. Hai espe-
ranzas de que asi sexa a pesares do
papel deplorabel dos representantes dos
concellos que buscan a minima escusa
para abandonar as reunions.

En todo caso, ADEGA seguira a dar
informacion e a buscar apoio a figura do
Parque por considerar que constitue
unha ferramenta util e valida, suscepti-
bel de ser protagonizada na sua xestion
pola vecifianza, as asociacions a maiores
das institucidns e entidades varias.

Os incendios forestais son unha ameaza para o Parque Natural (lume no Cotrillon, nicleo dos Ancares)

A Serra caracterizase pola sua beleza paisaxistica

A Serra de O Courel conta con diver-
sas figuras de proteccion, practicamente
as mesmas que Os Ancares, posto que
estan contiguos xeograficamente e
tefien singularidades e problematicas
semellantes, pese as suas diferenzas
ecoloxicas. De ai que dende diferentes
ambitos se promova a sua xestion con-
xunta, e que incluso a base social coure-
la solicitara a sua adhesion voluntaria ao
Grupo de Desenvolvemento Rural de Os
Ancares.

Tamén comparte con Ancares a sua
controversia na declaraciéon de Parque
Natural, ainda que por motivos diferen-
tes, e sufrindo procesos sociais diverxen-
tes. Namentres asistimos a mobilizacions
en contra do Parque na zona de Ancares,
no Courel as manifestacions publicas e
mobilizacions foron tradicionalmente a
favor da declaracion da Serra como
Parque Natural. Pero o que define estas
mobilizacions € que, na sua maioria,
estan apoiadas por xente de féra do
Courel. Isto non significa que os seus
habitantes non queiran o Parque, xa que
hai multiples xestos por parte deles que
demostran apoio e consciencia das van-
taxes que para o territorio e para eles
mesmos pode supoiier. Son unha parte

importante dos vecifios e vecifias e fan
esforzos sobresaintes: hai anos cederon
terreos para a construcion dunha
Estacion Bioloxica. O dilatado do proce-
so fainos sentir coma quen espera a
Godot.

Noutro intento por desmitificar as
restricions dos Parques Naturais, varias
asociacions culturais e vecifiais do
Courel organizaron unha viaxe a
Somiedo o pasado inverno. Pretendian
demostrar aos seus convecifios que a
ganderia, a caza, a silvicultura, e outras
practicas tradicionais son compatibeis
co Parque Natural, o turismo e as mello-
ras nos servizos sociais; en definitiva, o
aumento da calidade de vida, unha opor-
tunidade de emprego e de fixar poboa-
cion no rural, ademais das vantaxes da
conservacion da paisaxe e da biodiversi-
dade.

Pese a viaxe e outras campafias de
divulgacién vecifal, seque a ser alto o
numero de vecifios que pensan que a
declaracion de Parque traera mais des-
gustos que alegrias. Pode pesar nisto as
sucesivas e desafortunadas actuacions
da Conselleria de Medio Ambiente.
Tamén o concello seque a ser ambiguo

no seu apoio a declaracion do Parque:
non se opon publicamente, pero non
facilita o labor de divulgacion. O desco-
fiecemento das verdadeiras implicacions,
das restricions e vantaxes, dos beneficios
econdmicos, € grande entre os vecifios e
vecifias. Ademais das canteiras, a caza e
os réditos da xestion forestal preocupan
aos propietarios do monte, pois non
tefien claro como se regularan eses
aspectos no posibel Parque. E o certo é
que a Administracion non atina nos
mecanismos de difusion da informacion,
e non da respostas concretas as pregun-
tas que se fai a vecifanza.

0 medo, cofiecido e de vello dalguns
habitantes do Courel, é que se pechen as
canteiras. A argumentacion gastada dos
postos de traballo que mantefien estas
pizarreiras (dos que un terzo aproxima-
damente ocupan vecifios do Courel),
perde peso a medida que avanzamos na
crise econodmica, pois os problemas nas
louseiras de Quiroga e O Barco cuestio-
nan a viabilidade deste agresivo modelo
de explotacion (e xa non digamos a sua
sostibilidade).

ADEGA sempre apoiou a declaracion
de Parque para garantir a proteccion
ambiental das serras do Courel. Mais
temos unha cousa clara: se non hai con-
ciliacion, e a declaracion do Parque
chega por imposicion, podemos perder
mais do que gafar. Pensamos que O
Courel son tamén as suas xentes bravas,
as cales poboaron e traballaron esas
terras que agora se queren protexer.
Unha xestion sostibel de séculos foi o
que conformou esa paisaxe que defen-
demos, e non se conservara coa sua vizo-
sidade se os seus poboadores non a tra-
ballan. Eles tefien que ser participes do
proceso.

Neste senso, ADEGA leva desde xullo
traballando conxuntamente coa
Conselleria de Traballo nun estudo sobre
oportunidades de emprego, vinculadas
ao medio ambiente e o desenvolvemen-
to sostibel no Courel. Pretende ser unha
achega mais a mudar a percepcion nega-
tiva que moita xente ten sobre os espa-
zos naturais protexidos e sobre a conser-
vacion do medio ambiente.

